Verslun á höfuðborgarsvæðinu:

Velta smásöluverslunar í Reykjavík og á  höfuðborgarsvæðinu eftir hverfum 

Ágrip

Markmiðið með þessari greinargerð er að draga saman upplýsingar um þróun smásöluverslunar á höfuðborgarsvæðinu síðustu árin með áherslu á þróun verslunar eftir hverfum höfuðborgarsvæðisins. Tilgangurinn er að fá heildstætt yfirlit yfir veltu smásöluverslunar á svæðinu áður en áhrifa nýjustu viðbótarinnar í verslunarflóru svæðisins, Smáralindar, fer að gæta.

Þau tölfræðilegu gögn sem liggja hér til grundvallar eru aðallega upplýsingar frá ríkisskattstjóra um veltu smásöluverslunar fengin úr framtölum fyrirtækja til virðisaukaskatts. Þessi gögn eru ekki án galla en ættu samt að gefa nokkuð góða heildarmynd af verslun á höfuðborgarsvæðinu.

Helstu niðurstöður eru eftirfarandi:

· Um 71% af veltu smásöluverslunar fer fram á höfuðborgarsvæðinu og rúmur helmingur í Reykjavík.

· Verslun á höfuðborgarsvæðinu er stöðugt að dreifast meira í takt við útþenslu byggðarinnar og hlutur miðborgar og eldri verslunarkjarna að minnka.

· Matvöruverslunum í Reykjavík hefur fækkað um þriðjung síðastliðin 20 ár, úr 127 í 85,  þrátt fyrir öra fjölgun íbúa og útþenslu byggðar.

· Hverfin miðsvæðis í Reykjavík, 104.105 og 108, eru öflugustu verslunarhverfin á höfuðborgarsvæðinu með helming af allri smásöluveltu á höfuðborgarsvæðinu. Meirihluti smásöluverslunar á höfuðborgarsvæðinu fer fram í athafnahverfum en ekki verslunarkjörnum.

· Þessi hverfi njóta þess að mikil aukning hefur orðið í veltu á rýmisfrekri valvöru síðustu árin, en slíkar verslanir eru margar í þessum hverfum og meðalvelta há.

· Hlutur miðborgarinnar og Kringlunnar í heildarveltu verslunar á höfuðborgar-               svæðinu hefur lækkað síðustu 12 árin. Fjöldi verslana, veitingastaða og ýmis konar þjónustu er þó hvergi meiri en í miðborginni.

· Samkvæmt könnun Gallup í október og nóvember 2001 hefur miðborgin afgerandi forystu gagnvart Kringlu og Smáralind hvað varðar tíðni heimsókna, fjölbreytileika erinda og  jákvætt viðhorf.

Bjarni Reynarsson

1. Inngangur.

Tilgangurinn með þessari samantekt um veltu smásöluverslunar eftir hverfum á höfuðborgarsvæðinu og í Reykjavík  er að  varpa ljósi á þær breytingar sem hafa átt sér stað á síðustu árum í verslun á höfuðborgarsvæðinu til þess að geta betur metið þau áhrif sem verða á svæðinu á næstu misserum m.a.með tilkomu hinnar stóru verslunarmiðstöðvar Smáralindar nú í haust. Þá er í greinargerðinni stutt sögulegt yfirlit yfir þróun verslunar í Reykjavík og fyrri kannanir á verslun í borginni, aðallega á vegum Reykjavíkurborgar.

Þær upplýsingar um veltu í smásöluverslun sem hér eru kynntar eru allar fengnar frá embætti ríkisskattstjóra. (Sjá bréf  skýrsluhöfundar til ríkisskattstjóra í viðauka 1). Um er að ræða heildarveltu í atvinnugreininni, þ.e.deild 52 samkvæmt atvinnugreinaflokkun Hagstofu Íslands, sem byggir á álagningu virðisaukaskatts.

Við athugun á gögnunum kom fljótlega í ljós að miklir annmarkar voru á þeim hvað varðar skiptingu veltu eftir hverfum, því stóru verslunarkeðjurnar á matvörumarkaði,   Baugur og Kaupás,  reka fjölmargar verslanir  um allt höfuðborgarsvæðið, en gefa  aðeins upp heildartölur fyrir allar verslanir sínar í því hverfi þar sem aðalskrifstofur fyrirtækanna eru staðsettar.  Báðir þessir aðilar voru svo vinsamlegir að breyta frumgögnum ríkisskattstjóra á þann veg að þau færðu veltutölur einstakra verslana frá höfuðstöðvum sínum yfir á viðkomandi hverfi (póstnúmer). Þar sem ÁTVR  gefur aðeins upp heildartölur fyrir sína sölu í einu pósthverfi 110, er  veltutölur þeirra ekki teknar með þegar fjallað er um dreifingu smásöluveltu eftir hverfum. Að sjálfsögðu eru fleiri aðilar í verslunarrekstri en Baugur og Kaupás  sem reka verslanir í fleiru en einu hverfi en gefa upp veltu á einum stað, en þar sem þessir aðilar eru mun minni og nær ógerlegt að rekja öll slík tilvik eru gögnin kynnt með þessum annmörkum enda er tilgangurinn fyrst og fremst að fá grófa heildamynd af dreifingu verslunar. 

Varlega verður að fara út í nákvæma greiningu á veltutölum eftir því hvort um matvöru eða valvöru er að ræða því í mörgum stórmörkuðum eins og hjá Hagkaup er ekki greint á milli veltu í matvöru og öðrum vöruflokkum. Flest gögn ríkisskattstjóra eru fyrir árin 1999 til 2000 en í nokkrum tilfellum var farið aftur til ársins 1992.  Eins eru þessi gögn borin saman við veltutölur í skýrslu sem höfundur vann fyrir Borgarskipulag 1989 sem tóku til smásöluveltu eftir hverfum í Reykjavík árið 1988, en þau gögn eru einnig frá ríkisskattstjóra. 

2. Þróun verslunar og fyrri kannanir.

2.1 Punktar úr verslunarsögu Reykjavíkur. 

Öldum saman var Hólmakaupstaður einn helsti verslunarstaður landsmanna. Það var ekki fyrr en 1780 sem verslununin var flutt úr Örfirisey til Reykjavíkur. Fyrsta sölubúðin var reist að Aðalstræti 2. Árið 1786 fékk Reykjavík kaupstaðaréttindi en vöxtur byggðar og verslunar var hægur fyrri hluta 19. aldar. Fyrstu verslunarhúsin voru byggð á fjörukambinum þar sem nú er Hafnarstræti. Árið 1801 voru 11 verslanir í Reykjavík en þá voru bæjarbúar aðeins 600. Fyrstu verslanirnar voru svokallaðar krambúðir þar sem öllum vöruflokkum ægði saman. Þekktasta verslunin var Thomsenmagasín sem rekin var í mörgum húsum við austanvert Austurstræti og var því fyrsta verslunarmiðstöð landsins (shopping mall).

Frá upphafi þéttbýlis í Reykjavík og fram yfir 1920 var Kvosin, miðborgarkjarni Reykjavíkur,  stærsta verslunarhverfi borgarinnar. Aldamótaárið voru verslanir í Reykjavík um 50 og voru þær nær allar í Kvosinni. Á þessum tíma voru bæjarbúar um 6 þúsund manns.  Fljótlega  tók Laugavegur við sem megin verslunarsvæðið í miðborginni og er hann enn langstærsta verslunargata landsmanna. Fram yfir seinni heimsstyrjöld var nær öll byggðin  innan Hringbrautar - Snorrabrautar þéttofin umhverfis miðbæinn og hverfaverslanir á flestum götuhornum. Þá gátu allir gengið niður í miðbæ á innan við 15 mínútum til að versla eða  nálgast daglegar neysluvörur auðveldlega með því að heimsækja kaupmanninn á horninu og tók slík ferð ekki nema nokkrar mínútur. Þetta var hið hefðbundna  verslunarmynstur  borga V-Evrópu í upphafi 20 aldar sem gengið var út frá í fyrstu skipulagstillögu fyrir Reykjavík 1927. 

Frá stríðslokum og fram yfir 1960 þandist byggð í borginni án heildarskipulags út yfir holtin umhverfis gamla bæinn allt austur að Elliðaám. 

Upp úr 1950 var farið að skipuleggja litlar verslunarmiðstöðvar með 3-6 verslunum í þessum nýju íbúðahverfum og smám saman urðu þær stærri, eins og Austurver sem opnað var 1967.  Kjörbúðaformið í matvöruverslun hófst fyrir alvöru eftir 1955 en þá opnaði SÍS matvörumarkað í Austurstræti. Árið  1970 urðu þáttaskil þegar Glæsibær, fyrsta yfirbyggða verslunarmiðstöðin var tekin í notkun og sama ár opnaði Hagkaup einn fyrsta stórmarkaðinn í Skeifunni.  

Í fyrsta aðalskipulagi Reykjavíkur, AR 1962-1983, var mörkuð stefna í miðborgar- og verslunarmálum eins  og öðrum þáttum í þróun borgarinnar. Vaxtarrými og þróunarmöguleikar miðborgarinnar, sérstaklega hvað varðaði verslun, voru metnir það takmarkaðir að talið var að byggja þyrfti upp öflugan verslunarkjarna til að létta á miðborginni (aflasting center). 

Fjórir staðir voru taldir koma til greina: 

· Vatnsmýrin

·  Kringlumýri

·  Meðfram Suðurlandsbraut

·  Neðarlega í Elliðaárdalnum.

 Eins og kunnugt er varð Kringlumýri fyrir valinu, en vegna þess hve Kringlan byggðist seint m.a. vegna mikils jarðvegsdýpis á svæðinu,  þróaðist verslun á sjöunda og áttunda áratugnum í nýju athafnahverfunum í Ármúla og Skeifunni þótt þau hefðu fyrst og fremst verið skipulögð fyrir iðnað- og skrifstofustarfsemi. Í Reykjavík myndaðist því " línuborg".

 Kringlan var opnuð 1987 og voru það mikil þáttaskil í verslunarmálum í Reykjavík. Það tók verslun á Laugavegi nokkur ár að jafna sig vegna þeirrar samkeppni.

Í  aðalskipulaginu 1962-1983  var lagt til að stór verslunarmiðstöð yrði byggð í Mjóddinni til að þjóna væntanlegri  20 þúsund manna byggð  í Breiðholtshverfunum. Í deiliskipulagsvinnu fyrir Breiðholts- og Árbæjarhverfin var staðsetning og stærð verslunarmiðstöðva ákvörðuð. Upp úr 1980 fóru Grafarvogshverfin að byggjast og þar er Spöngin stærsti  verslunarkjarninn  sem þjóna á um 18 þúsund manna borgarhluta. Í tillögu að aðalskipulagi Reykjavíkur 2001 - 2024 er m.a. gert ráð fyrir nýjum verslunarkjarna við Hamrahlíð auk styrkingar á miðborginni og nærliggjandi hverfa sem megin verslunar- og þjónustusvæði landsins.

Frá stríðslokum hefur þéttbýli vaxið hröðum skrefum í grannsveitarfélögum Reykjavíkur á höfuðborgarsvæðinu og er byggðin  farin að mynda samfellda heild, þótt ekki sé hún þétt og stórir verslunarkjarnar hafa verið byggðir í öllum sveitarfélögunum. Að meðaltali hafa um 85ha lands farið undir nýja byggð á ári hverju á höfuðborgarsvæðinu frá 1970 til 2000. Í tillögu að svæðisskipulagi fyrir höfuðborgarsvæðið sem nú er til umfjöllunar er lagt til að miðborg Reykjavíkur og nærliggjandi verslunarhverfi með  Kringlunni, myndi landskjarna, Smáralind með  Mjódd svæðiskjarna, og miðbæir stærstu sveitarfélaganna myndi hvern sinn hverfiskjarna.

Nýjasta viðbótin við verslunarflóruna er hin stóra verslunarmiðstöð Smáralind í Kópavogi sem nálgast Kringluna að stærð og fjölda þjónustufyrirtækja. Höfuðborgarsvæðið er því nú fjölkjarna borgarsvæði eins og öll borgarsvæði á Vesturlöndum auk þess sem verslunar og þjónustustarfsemi er dreifð um öll athafnahverfi höfuðborgarsvæðisins. Í þessum athafnahverfum eru m.a. verslunarfyrirtæki sem selja "rýmisfreka" vöruflokka; heimilistæki, húsgögn, byggingavörur og varahlutaverslanir svo dæmi séu tekin.

2.2 Þjóðfélagsbreytingar og verslunarvenjur.

Þrátt fyrir að unnar séu nákvæmar skipulagsáætlanir, er langt í frá að menn geti séð fyrir allar þær tækni- og samfélagsbreytingar sem orðið geta í framtíðinni og á þetta við um verslun og skipulag verslunarhverfa eins og aðra þætti borgarlífsins. 

Megin orsökin fyrir því að margar áætlanir í verslunarmálum, hér á landi sem og í erlendum borgum,  hafa ekki staðist síðustu áratugi er hin mikli vöxtur í  bílaeign almennings. Hin almenna bílaeign hefur  hefur gert hin dreifbyggðu úthverfi möguleg og aðgengi að verslunarmiðstöðvum í úthverfum með fjölda bílastæða aðgengilegri en þröngar verslunargötur miðborganna. Þetta hefur leitt til þess að hlutur miðborga í heildar verslun innan borgarsvæðanna hefur minnkað samfara því að hlutur úthverfa af heildar íbúafjölda hefur vaxið og byggðar hafa verið sífellt stærri verslunarmiðstöðvar. Stjórnsýsla, menningarstarfsemi og veitingastaðir einkenna nú flestar miðborgir og er vaxandi ferðamannastraumur helsti aflgjafi miðborga.

Í mörgum borgum í V - Evrópu hafa skipulagsyfirvöld á síðustu árum tekið upp ákveðna stefnumótun og stýringu hvað varðar stærð og staðsetningu verslunarmiðstöðva. Almennt eru þau að stemma stigu við uppbyggingu stórra verslunarmiðstöðva á jaðri byggðarinnar  m.a. til þess að styðja við verslun í miðborgum og innri hluta borganna.

Verslunum á höfuðborgarsvæðinu er heldur að fækka og þær eru að verða stærri, þrátt fyrir mikla aukningu í íbúafjölda. Með þeim afleiðingum m.a. að "kaupmönnum á horninu" fækkar og lengra verður á milli matvöruverslana. Í Reykjavík einkenna litlar matvöruverslanir elstu hverfin en matvörumarkaðir verða færri og stærri eftir því sem hverfin eru yngri. Verslunum hefur ekki fjölgað mikið í Reykjavík síðustu 30 árin þrátt fyrir fólksfjölgun, fjöldi þeirra verið í kringum 1.100 og sama á við um höfuðborgarsvæðið í heild. Kort 2.1 og 2.2  sýna dreifingu matvöruverslana í Reykjavík 1981 og 2001.

                                                                                                                Mynd 2.1

                                                                                                                     Mynd 2.2

Á þessu tímabili fækkaði matvöruverslunum um þriðjung, úr 127 í 85 verslanir þrátt fyrir mikla fjölgun íbúa og útþenslu byggðar. Kortið sýnir hvorki bensínstöðvar við hraðbrautir sem selja matvöru né söluturna.

 Stöðugt koma til sögurnar nýir aðilar í verslunarrekstri sem undirbjóða þá sem fyrir eru með ódýrari vöru og minni þjónustu, Hagkaup, Bónus osfrv. Á síðustu árum hefur bæði póst- og netverslun aukist og á eftir að sjá hvaða áhrif sú þróun hefur á borgarlífið.

Varðandi daglega neysluvöru má almennt segja að fólk geri aðalinnkaup í stórmörkuðum, einu sinni til þrisvar í viku, en hlaupi eftir því sem gleymist í hverfaversluninni eða renni við á bensínstöðvunum sem hafa verið að auka vöruúrval sitt verulega. Sérverslanir, sérstaklega þær sem selja rýmisfrekar vörur, eru nú dreifðar um allt höfuðborgarsvæðið, ekki síður í almennum athafnahverfum en í verslunarkjörnum, sem leiðir til mikils aksturs ef fólk vill gera samanburð á verði og gæðum á vöru. 

2.3 Verslunarkannanir

Á árunum 1980 til 1995 voru unnar nokkrar kannanir á verslunarmálum á vegum Borgarskipulags og Skipulagsstofu höfuðborgarsvæðisins. Hvatinn að fyrstu könnununum voru áform um byggingu Kringlunnar í Reykjavík. Á  vegum Skipulagsstofu höfuðborgarsvæðisins var þróað reiknilíkan til að spá fyrir um væntanlega veltu í valvöruverslun í verslunarhverfum á höfuðborgarsvæðinu út frá áformum sveitarfélaganna um uppbyggingu verslunarhúsnæðis og spám um aukningu á íbúafjölda. Ritið "Könnun á valvöruverslun á höfuðborgarsvæðinu" kom út í október 1981.  Í könnuninni kom m.a. fram að Mjóddin í Breiðholti ætti mikla vaxtarmöguleika vegna þess hve hverfið væri miðsvæðis og vel staðsett gagnvart aðalgatnakerfi, en á þessum tíma voru ekki komin fram áform um Smáralind í Kópavogi.  Þá er varað við því að ef Kringlan yrði byggð í fullri stærð samkvæmt upphaflegum tillögum myndi hún hafa mjög mikil áhrif á stöðu verslunar í miðborginni og nærliggjandi hverfum. Vaxtarmöguleikar verslunar í miðborginni voru ekki taldir miklir vegna takmarkaðra möguleika á auknu verslunarrými og vegna þess að nær öll uppbygging nýrra íbúðahverfa var áformuð fjarri miðborginni. 

Í apríl 1982 kynnti Borgarskipulag mikið rit,"Verslunarkönnun í Reykjavík 1981" sem höfundur þessarar samantektar ritstýrði. Þar er að finna greiningu og kortlagingu á öllum tegundum verslunar í borginni árið 1981 og þróun verslunar frá 1962. Einnig voru gerðar kannanir á verslunarvenjum borgarbúa, bæði verslun í stórmörkuðum og í úthverfaverslunum og kynntar tillögur um framtíðarhlutverk helstu verslunarhverfa. Þar kemur m.a. fram tillaga um að megin vöxtur í miðbæjarsækinni verslun til aldamóta verði komið fyrir í Mjóddinni og miðborginni og dregið verulega 

úr áformum um verslunarrými í Kringlunni, úr 55.000 í um 20.0000 m2. Að mörgu leyti var farið eftir þessum tillögum m.a. hvað varðaði Kringluna (Nýja miðbæinn) þar sem suður hluti svæðisins allt að Bústaðavegi var tekinn undir íbúðarhúsnæði og stofnanir.

    Árið 1991 gaf Borgarskipulag út könnunina "Miðbær Reykjavíkur - Kringlan: Könnun á aðdráttarafli miðsvæða". Greinargerðin byggir m.a á niðurstöðum vettvangskannana í miðborginni og Kringlunni það ár, þar sem um 300 vegfarendur á hvorum stað voru spurðir um erindi, tíðni heimsókna ofl. Meðal niðurstaðna má nefna að aðdráttarafl miðborgarinnar virtist fara minnkandi, sérstaklega fyrir þá sem fjærst bjuggu, en Kringlan kom sterkar út en búist var við, þ.e. dró ekki síður að fólk úr fjarlægum hverfum en miðborgin. Árið 1994 tók höfundur ofangreindrar skýrslu, Ásdís Hlökk Theodórsdóttir, saman greinargerðina "Þróun verslunar í Reykjavík: Yfirlit yfir rannsóknir síðustu ára" fyrir Borgarskipulag.  Þar er að finna greinargott yfirlit yfir helstu rannsóknir á verslun í Reykjavík fram til 1994. 

Tiltölulega lítið hefur farið fyrir rannsóknum á verslun í höfuðborginni síðustu ár. Borgarskipulag vann nokkrar vettvangskannanir í miðborginni á tíunda áratugnum og Þróunarfélag miðborgarinnar hefur tekið saman árlega upplýsingar um fjölda og tegundir verslana í miðborginni frá 1996 ( sú síðasta kynnt í nóvember 2001). Þá hefur fyrirtækið Landmat unnið úttekt fyrir miðborgarstjórn  á fjölda fyrirtækja, starfsemi og landnotkun (nóvember 2001). Þá gerði Gallup könnun í október og nóvember 2001 á stöðu Miðborgar, Kringlu og Smáralindar sem vitnað er til í 7. kafla greinargerðarinnar.

 Það er því löngu tímabært að unnin verði víðtæk könnun á verslunarvenjum íbúa höfuðborgarsvæðisins, helst sem hluti af greiningu á daglegu lífi fólks á svæðinu. 

3. Hlutur höfuðborgarsvæðis af smásöluverslun.

Samkvæmt upplýsingum frá Þjóðhagsstofnun var velta í smásöluverslun árið 2000 161 milljarðar króna og hafði vaxið um 1,7 % frá árinu áður, en  það ár jókst smásöluverslun um 7%. Á fyrri hluta þessa árs, janúar til júní, var veltan í smásöluverslun orðin 78,6 milljarðar sem er 4,1% aukning frá fyrri hluta síðasta árs. 

Eins og sjá má í töflu 3.1 er sala á  matvörum um  tæpur helmingur af  allri smásöluverslun ef tekið er tillit til flokkanna blönduð smásala (52.12) og önnur smásala á mat (52.27). Hlutfall marvöru er enn hærra, tæp 60 % ef áfengi og tóbak er tekið með matvörum. Samkvæmt gögnum Þjóðhagsstofnunar hefur dregið úr veltu stórmarkaða síðustu misseri en hlutur minni matvöruverslana aukist að sama skapi.

Þá er athyglisvert  í töflu 3.1 þar sem tegundum smásöluverslana er raðað eftir stærð hve hefðbundnar miðbæjar- eða kjarnasæknar verslanir eru hlutfallslega lítill hluti af  heildar veltu í smásöluverslun þ.e. flokkar 52.42 og 52.48 fata- og gjafavöruverslanir.

	
	
	
	
	
	
	

	Tafla 3.1 Velta smásöluverslunar á Íslandi árið 2000
	
	
	
	
	
	

	
	
	Hlutfallsleg stærð eftir tegund
	
	
	
	

	
	
	
	
	
	
	

	Númer
	Tegund verslunar
	
	
	
	% af heild
	

	
	
	
	
	
	
	

	52.11
	Blönduð smásala, matvara ofl.
	
	
	
	40.1%
	

	52.11.1
	Stórmarkaðir
	
	
	
	22.5%
	

	52.11.2
	Matvöruverslanir undir 400m2
	
	
	
	13.4%
	

	52.11.3
	Söluturnar
	
	
	
	3%
	

	52.46
	Járn- og byggingavörur
	
	
	
	10.4%
	

	52.25 
	Áfengisverslanir
	
	
	
	7.8%
	

	52.49 
	Tölvur ofl
	
	
	
	6.8%
	

	52.44
	Húsgögn, teppi ofl
	
	
	
	5%
	

	52.31
	Apótek
	
	
	
	4.9%
	

	52.42 
	Fataverslanir
	
	
	
	4.9%
	

	52.12
	Blönduð smásala, sérvara yfir 1/3 veltu
	
	
	
	4.7%
	

	52.45
	Heimilistæki
	
	
	
	4.6%
	

	52.48 
	Blóm og gjafavörur
	
	
	
	4.6%
	

	52.47 
	Bóka og ritfangaverslun
	
	
	
	3.2%
	

	52.27
	Önnur smásala á mat
	
	
	
	2.1%
	

	
	Aðrir flokkar
	
	
	
	0.9%
	

	Samtals velta:
	161.132 milljónir
	
	
	
	100%
	

	
	
	
	
	
	
	


                                                                                  Heimild: Þjóðhagsstofnun 2001

Dæmi um flokka verslunar þar sem varð umtalsverð aukning á veltu frá 1998 eru lyfsala, byggingavörur, fataverslun  og póstverslun á þessu ári. 

Tafla 3.2  sýnir hlut höfuðborgarsvæðis, Reykjavíkur og miðborgarinnar af heildar veltu í smásöluverslun landsmanna síðustu ár.

	
	
	
	

	Tafla 3.2 Hlutur höfuðborgarsvæðis, Reykjavíkur og miðborgar af smásöluverslun

1979 til 2000
	
	
	

	
	
	 
	

	Ár
	Höfuðborgarsvæði
	Reykjavík
	Miðborg

	
	
	
	

	1979
	
	46,8 %
	14,3 %

	1988
	
	55,7 %
	11,4 %

	1997
	68,5 %
	53,1 %
	6,3 %

	2000
	71,2 %
	51,7 %
	5,8 %


Heimild: Borgarskipulag 1989 og Ríkisskattstjóri 2001

Hlutur höfuðborgarsvæðisins af smásöluverslun landsmanna er umtalsverður þar sem íbúar höfuðborgarsvæðisins  voru um 62 % landsmanna í árslok 2000. Þetta á ekki síður við höfuðborgina, því í árslok 2000 bjuggu 39,4 % landsmanna þar en um 52 % smásöluverslunar fór fram í Reykjavík það ár. Í samræmi við mikla uppbyggingu verslunar utan miðborgarinnar á höfuðborgarsvæðinu síðustu áratugi hefur hlutur hennar í heildar smásöluverslun farið minnkandi þ.e. megin vöxtur verslunar á höfuðborgarsvæðinu síðustu 20 til 30 árin hefur verið í öðrum verslunarhverfum en í miðborginni.

Tafla 3.3 Smásöluvelta  eftir landshlutum 1999 og 2000

	Utan höfuðborgarsvæðis
	
	
	1999
	
	
	2000
	

	Landshlutar
	Póstnúmer
	fjöldi
	velta 
	%
	fjöldi
	velta 
	%

	Suðurnes
	190,230-260
	113
	5.496
	12,4
	113
	6.002
	14,2

	Akranes- og Borgarnes
	300-311
	78
	3.297
	7,5
	77
	3.489
	8,3

	Vestur-, Norður- og Austurland
	320-780
	570
	28.534
	64,5
	543
	25.638
	60,7

	Árnessýsla- Árborg
	800-845
	103
	4.901
	11,1
	103
	4.726
	11,2

	Rangav-, V-Skaftafs og Vestm.
	850-900
	68
	2.002
	4,5
	68
	2.370
	5,6

	Utan svæða
	
	21
	16
	0,0
	16
	8
	0,0

	Samtals landsbyggð
	
	953
	44.246
	100
	920
	42.233
	100,0

	Ísland í heild
	
	2.572
	140.868
	
	2434
	146.889
	


Upphæðir í milljónum kr.   Heimild: Ríkisskattstjóri

Hlutur landsbyggðar í heildarveltu í smásölu hefur minnkaði úr 31 % árið 1999 í 29 % árið 2000 og hlutur höfuðborgarsvæðisins vaxið að sama skapi. Samkvæmt landshlutaskiptingu í töflu 3.3 varð hlutfallsleg mest aukning á smásölu í næstu byggðum við höfuðborgarsvæðið, þ.e. á Suðurnesjum,  Borgarbyggð (Akranesi og Borgarnesi) og  á Suðurlandi milli áranna 1999 og 2000. Þetta eru einu byggðarlögin  á landsbyggðinni, utan Akureyrar,  þar sem  varð aukning á íbúum síðustu þrjú ár þ.e þessi byggðarlög njóta nálægðar við höfuðborgarsvæðið. Meðalvelta verslunarfyrirtækja á landsbyggðinni er mun lægri en á höfuðborgarsvæðinu þ.e. 46 milljónir árið 2000 en 69 milljónir á höfuðborgarsvæðinu.

4. Velta smásöluverslunar eftir hverfum á höfuðborgarsvæðinu 1999 og 2000.

Tafla 4.1 hér að neðan sýnir fjölda verslunarfyrirtækja og veltu í smásöluverslun eftir pósthverfum og sveitarfélögum á höfuðborgarsvæðinu árin 1999 og 2000.

Tafla 4.1 Velta í smásöluverslun eftir pósthverfum á höfuðborgarsvæðinu 1999 og 2000

	Höfuðborgarsvæðið
	
	
	1999
	
	
	2000
	

	Hverfi- sveitarfélag
	Póstnúmer
	fjöldi
	velta
	%
	fjöldi
	velta
	%

	Reykjavík
	
	
	
	
	
	
	

	Miðborg
	101
	261
	8.531
	8,8
	251
	8.572
	8,2

	Kringla 
	103
	53
	4.935
	5,1
	51
	5.456
	5,2

	Vogar- Langholt
	104
	92
	14.751
	15,3
	83
	16.142
	15,4

	Laugarnes-Hlíðar
	105
	128
	14.124
	14,6
	104
	13.441
	12,8

	Vesturbær S-Hringbr.
	107
	54
	1.346
	1,4
	55
	1.675
	1,6

	Háaleiti-Bústaðahverfi
	108
	197
	21.321
	22,1
	176
	22.470
	21,5

	Mjódd-Seljahverfi
	109
	78
	2.023
	2,1
	77
	2.370
	2,3

	Árbær-Ártúnshöfði
	110
	72
	1.231
	1,3
	75
	1.421
	1,4

	Efra Breiðholt
	111
	58
	835
	0,9
	45
	1.129
	1,1

	Grafarvogur-Kjalarnes
	112-116
	142
	2.104
	2,2
	139
	3.284
	3,1

	Samtals Rvk
	
	1135
	71.201
	73,7
	1056
	75.960
	72,6

	Grannsveitarfélög R.
	
	
	
	
	
	
	

	Seltjarnarnes
	170
	34
	1.992
	2,1
	34
	1.974
	1,9

	Kópavogur N Kópavogslæks
	200
	157
	8.420
	8,7
	123
	9.753
	9,3

	Kópavogur S læks, Smáralind
	201
	41
	6.934
	7,2
	45
	8.286
	7,9

	Garðabær
	210
	60
	1.793
	1,9
	57
	1.725
	1,6

	Hafnarfjörður og Bessastaðahreppur
	220-225
	137
	4.996
	5,2
	145
	5.848
	5,6

	Mosfellsbær
	270
	55
	1.286
	1,3
	54
	1.110
	1,1

	Samtals grannsvf
	
	484
	25.421
	26,3
	458
	28.696
	27,4

	Samtals höfuðborgarsv.
	
	1619
	96.622
	100,0
	1.514
	104.656
	100,0


Upphæðir í milljónum króna    Heimild: Ríkisskattstjóri

Mynd 4.1
Mest velta í einstökum hverfum er í hverfunum miðsvæðis í Reykjavík;  Ármúla- og Skeifuhverfi (108), Sund og Vogar (104), Borgartún og Skipholt (105). Samtals eru þessi hverfi með um helming af allri smásöluveltu á höfuðborgarsvæðinu. 

Miðborgin (101) er með 8,2% af allri smásöluveltu á höfuðborgarsvæðinu árið 2000 og Kringlan  5,2 %. Þetta er í samræmi við hve kjarnasæknar verslanir, ýmiskonar gjafa- og fataverslanir,  eru lítill hluti af heildarveltu í smásölu ( sjá töflu 3.1) og hve mikil verslun er í almennum athafnahverfum utan verslunarkjarna eða miðbæja á höfuðborgarsvæðinu.

 Hlutfall smásöluverslunar í Reykjavík af heildar verslun á höfuðborgarsvæðinu var 72,6 % árið 2000 og fer hægt lækkandi  í samræmi við vaxandi hlut grannsveitarfélaga Reykjavíkur af íbúafjölda höfuðborgarsvæðisins síðustu áratugi. Hlutur Reykjavíkur af allri verslun á höfuðborgarsvæðinu er þó  stór miðað við að hlutfall Reykvíkinga af íbúafjölda höfuðborgarsvæðisins sem var 63,6% í árslok 2000.

 Í grannsveitarfélögum Reykjavíkur er mest verslun í Kópavogi (200 og 201) 17,2 % af heildarveltu  árið 2000 sem er nokkuð hærri en hlutur Kópavogsbúa af íbúafjölda á svæðinu, sem var 13,4% þetta ár. Í öðrum grannsveitarfélögum  Reykjavíkur er hlutfall verslunar nokkru lægra en nemur hlutfalli af  íbúafjölda á höfuðborgarsvæðinu í heild.

Mikil aukning var í smásöluverslun á höfuðborgarsvæðinu árið 2000 frá fyrra ári, um 8 milljarðar eða 8,3 %. Mest jókst velta í verslun í nýjustu hverfunum á höfuðborgarsvæðinu þar sem verið hefur örust uppbygging síðustu misseri, Grafarvogshverfin í Reykjavík (112) og í Kópavogi og Hafnarfirði.  Stóru verslunarsvæðin miðsvæðis í Reykjavík standa flest í stað milli ára þó er t.d  aukning í Kringlunni (103), Vesturbæ sunnan Hringbrautar (107) og inn í Sundum (104).

                                                                                                                  Mynd 4.2
 Kort 4.2 sýnir fjölda verslana eftir hverfum. Flestar verslanir eru í miðborginni  251, og þá koma Ármúlinn með 176, Kópavogur (200 og 201) 168, Hafnarfjörður með 145 og Grafarvogur með 139.

 Meðalvelta er mjög mismunandi eftir hverfum. Meðalvelta fyrirtækja í smásöluverslun á höfuðborgarsvæðinu var 69 milljónir árið 2000. Meðalvelta er hæst í athafnahverfum þar sem eru stór verslunarfyrirtæki sem eru með rýmisfreka starfsemi. Í miðborginni þar sem eru margar litlar sérverslanir er meðalvelta lág, eða 34 millj. kr. og sama á við í íbúðahverfum þar sem aðallega eru matvöruverslanir. Sjá kort 4.3

Verslunar- og skrifstofuhúsnæði hefur vaxið hraðar en nemur aukningu í íbúafjölda á höfuðborgarsvæðinu og flatarmál slíks húsnæðis á íbúa farið vaxandi, flatarmálið á íbúa var 5,5 m2 árið 1984 en 7,7 m2 árið 1998. Samsvarandi tölur fyrir Reykjavík er vöxtur úr 7,1 í 9,7 m2 á íbúa á þessu tímabili. 

                                                                                                                  Mynd 4.3

5. Velta smásöluverslana eftir hverfum í Reykjavík 1988 til 2000

Í þessum kafla er fjallað um dreifingu verslunar eftir hverfum í Reykjavík yfir lengra tímabil, 1988 - 2000, og breytingar á helstu flokkum smásöluverslunar eru greindar nánar.

Árið 1988 var gamli verslunarásinn í Reykjavík;  miðborgin, Laugavegur- Borgartún, Kringlan  og Ármúli- Skeifa  (póstnúmer 101, 103, 105, 108) með rúm 74 % af smásöluverslun í borginni. (mynd 5.1) Árið 2000 hefur þetta hlutfall lækkað í 66% og munar þar mest um hlutfallslega minni verslun í miðborginni og Kringlunni og samsvarandi aukningu í verslunarhverfunum austar í borginni, inn í Sundum og í Grafarvogi. Hverfin miðsvæðis á nesinu 105, og 108 auka sinn hlut verulega. Nærtækust skýring á þessum breytingum eru þær, að ekki hefur orðið umtalsverð aukning á verslunarrými í miðborginni og Kringlunni á þessu tímabili eins og í hverfum austar í borginni þar sem nær öll aukning á mannfjölda hefur orðið síðustu tvo til þrjá þrjá áratugina. Eins er greinilegt að hverfi miðsvæðis  í Reykjavík (104,105 og 108)  í góðum tengslum við stofnbrautakerfið eru kjörin fyrir verslunarrekstur.

                                                                                                                 Mynd 5.1
Sem dæmi um littla aukningu verslunarhúsnæðis í vestur hluta borgarinnar á síðustu árum má nefna að árið 1979 voru um 380 þús m2 af verslunar- og skrifstofuhúsnæði í Reykjavík vestan Kringlumýrarbrautar eða 68% af slíku húsnæði í borginni, en árið 1999 hefur flatarmál verslunar- og skrifstofuhúsnæðis á þessu svæði aukist í 488 þús m2 en hlutfallið samt lækkað  í 32% vegna mikillar uppbyggingar austar í borginni.

 Á tímabilinu 1992 til 2000 urðu eftirfarandi breytingar á helstu flokkum smásöluverslunar í Reykjavík. (Sjá töflu 5.2)  Hlutur matvöru minnkaði úr 59% í 51% (áfengi og tóbak meðtalið) og hlutur kjarnasækinnar valvöru, þ.e.  fatnaður, ritföng og gjafavörur (flokkar 41-43 og 47-48) jókst úr 10%  í 16 % af allri verslun. Rýmisfrekar valvörur, húsgögn, húsbúnaður, heimilistæki og byggingavörur (flokkar 44-46 og 49), eru enn nokkuð stærri hluti af allri verslun en kjarnasæknar valvörur, eða 29% árið 2000. Erfitt er að fara í nákvæma greiningu á þessu vegna þess að í stórmörkuðum eins og hjá Hagkaup er ekki greint á milli þessara vöruflokka. Á þess tímabili jókst smásöluvelta  í Reykjavík um 140%, hæst í verslunarflokki 52.49 önnur smásala þ.e. tölvur, listmunir o.f.l um 275%. Með auknum kaupmætti almennings síðustu ár hefur hlutfall dýrari vara aukist í verslun borgarbúa sem og annarra landsmanna.

	Hlutfall helstu vöruflokka í smásöluveltu í Reykjavík 1992 og 2000
	
	
	

	
	
	
	

	ÍSAT  flokkar
	Vöruflokkar
	1992 - %
	2000 - %

	52.1-52.2
	Matvara 
	59
	51

	52.3
	Lyfjaverslun
	5
	5

	52.41-52.43
	Fatnaður 
	6
	7

	52.44-52.46
	Húsbúnaður og tæki
	18
	19

	52.47-52.48
	Ritföng og gjafavörur
	5
	9

	52.49
	Annað, tölvur ofl
	6
	10

	Samtals - %
	
	100
	100

	Heildarvelta 
	
	43.697
	89.642

	
	
	
	Tafla 5.1

Á línuritunum hér að neðan er valvöruverslun skipt í tvo flokka kjarnasækna ( föt, gjafavörur, blóm og ritföng) og rýmisfreka  (bygginga-, húsbúnaðar- og heimilistækjavörur) 

                                                                                                   Mynd 5.2

                                                                                                     Mynd 5.3

og  sýnd velta í þessum tegundum verslunar árin 1992 og 2000. 

Velta rýmisfrekrar verslunar var tvöfalt meiri en kjarnasækinnar árið 2000, rúmir 35 milljarðar á móti 16 milljörðum. Miðborgin ber höfuð og herðar yfir önnur verslunarhverfi hvað kjarnasækna verslun varðar, 45% árið 1992 og 35 % 1992, en hlutur miðborgarinnar fer lækkandi. Kringlan heldur nokkuð sínum hlut, tæpum 10% en hlutur Ármúlahverfis fer lækkandi úr 19% í 15%.

Rýmisfrek verslun er aftur á móti ríkjandi miðsvæðis í borginni í hverfum 104,105 og 108 og hefur hlutur þessa svæðis aukist á tímabilinu. Athygli vekur hve hlutur Ártúnshöfða - Hálsa, hverfi 110, er enn rýr en hann mun án efa aukast mikið á næstu árum með aukinni byggð austar í borginni. Þá er lítið um rýmisfreka verslun í miðborg og Kringlu.

Myndir 5. 4 og 5.5 sýna hlutfall þessara tveggja flokka valvöru árin 1992 og 2000 eftir hverfum. Yfir 90 % af valvöru veltu í miðborginni og 77 % í Kringlu er kjarnasækin og hefur þetta hlutfall farið vaxandi. Aftur á móti er um og yfir 80% af valvöruveltu í hverfum, 104, 105 og 108 rýmisfrek verslun.

                                                                                                          Mynd 5.5
6. Miðborgin - fjölbreytt starfsemi

Þótt  hlutfall verslunar í miðborginni af heildar verslun í Reykjavík eða  á höfuðborgarsvæðinu hafi eðlilega minnkað síðustu áratugi í takt við dreifingu verslunar og þjónustu um allt höfuðborgarsvæðið er ekki þar með sagt að miðborginni hafi almennt hnignað, langt í frá. Enn eru flestar stjórnsýslustofnanir ríkis og Reykjavíkurborgar í miðborginni, miðstöðvar fjármalalífsins s.s. bankar,  helstu menningarstofnanir þjóðarinnar, Háskóli Íslands á jaðri miðborgarinnar og meginn þorri veitingastaða og hótela á höfuðborgarsvæðinu. Miðborgin er því enn öflug miðstöð stjórnsýslu,viðskipta, menningar og lista í landinu. Af mynd 6.1 hér að neðan, sem sýnir helstu flokka á notkun atvinnuhúsnæðis í miðborginni árið 2001, er greinilegt hve starfsemi í miðborginni er fjölbreytt. Stærstu flokkarnir eru opinber þjónusta, viðskipti, smásöluverslun og veitingarekstur. 

                                                     Heimild: Landmat                                      Mynd 6.1

Mynd 6.2 sýnir hlutfall veltu í veitinga- og hótelrekstri eftir pósthverfum á höfuðborgarsvæðinu 1997 og 2000. Eins og fram kemur á línuritinu jókst hlutur miðborgarinnar í  heildarveltu í hótel- og veitingarekstri á höfuðborgarsvæðinu úr 31 % árið 1997 í rúm 40%  árið 2000. Um 83% af þessari starfsemi á höfuðborgarsvæðinu árið 1997 var í Reykjavík og hækkaði hlutfallið í 85% árið 2000. Þessar upplýsingar undirstrika bæði [image: image13.png]% Hétel og

sterka stöðu miðborgarinnar í ferðamannaþjónustu og í afþreyingu íbúa.

                                                                                                          Mynd 6.3

6. Miðborg - Kringla og Smáralind

Á tímabilinu frá 17. október til 13. nóvember 2001 gerðiGallup símakönnun varðandi  þrjú helstu verslunarhverfi höfuðborgarsvæðisins, miðborgina, Kringlu og  Smáralind. Markmiðið með könnuninni var að kanna ferðatíðni svarenda til allra þriggja kjarnanna, viðhorf til þeirra og tilgang síðustu heimsóknar. Tilgangurinn með könnununinni var að bera saman þessa þrjá kjarna á fyrstu starfsvikum Smáralindar. Tæplega 1600 manns, 69% svarhlutfall, tóku þátt í könnuninni. Búseta svarenda skiptist þannig að 558 búa í Reykjavík, 339 í grannsveitarfélögum Reykjavíkur og 684 utan höfuðborgarsvæðisins, þ.e. tæplega 900 íbúar á höfuðborgarsvæðinu tóku þátt.

Tafla 7.1 hér að neðan sýnir fjölda heimsókna í hvern kjarna þetta 4 vikna tímabil miðað við búsetu svarenda.

Tafla 7.1 Heimsóknir í miðborg, Kringlu og Smáralind 17. okt til 13. nóv. 2001

	
	
	Búseta / fjöldi heimsókna
	
	

	Verslunarhverfi
	Reykjavík
	Grannsveitarfélög R
	Utan höfuðbsv.
	Alls

	
	
	
	
	

	Miðborg
	6,9
	3,7
	1,3
	3,7

	Kringla 
	2,1
	1,6
	0,6
	1,3

	Smáralind
	1,1
	1,6
	0,4
	0,9


                                                                                                                Heimild: Gallup 2001

Reykvíkingar heimsóttu miðborgina tæplega 7 sinnum að jafnaði þessar fjórar vikur og íbúar höfuðborgarsvæðisins í heild um fimm sinnum í mánuði. Íbúar utan höfuðborgarsvæðisins koma í miðborgina a.m.k einu sinni í mánuði, þeir sem nær búa án efa oftar en þeir sem búa fjarri. Meðaltalið fyrir alla landsmenn er 3,7 heimsóknir. Kringlan er með 1,3 heimsóknir í heild , tæplega 2 heimsóknir miðað við íbúa alls höfuðborgarsvæðisins. Smáralind var með 0,9 heimsóknir þetta tímabil og fóru þær vaxandi á tímabilinu (0,7 -1,2) meðan hlutur Kringlu minnkaði þetta tímabil (1,5 - 1,1). Fólk úr grannsveitarfélögum Reykjavíkur sækir meir í Smáralind en Reykvíkingar.

Þegar spurt var hversu vel eða illa fólki líkaði við viðkomandi verslunarhverfi var heildarniðurstaðan sú á skalanum 1 til 5, að miðborgin fékk meðaleinkunn 4,3, Kringlan 3,9 og Smáralind 3,3. Um 85% líkaði vel við miðborgina, 76% við Kringluna og 51% við Smáralind. 

Þegar spurt var um tilgang heimsóknar eru svörin fyrir Smáralind á fyrstu vikum starfeminnar ekki marktæk, því 67 % sögðu að tilgangurinn hefði verið að skoða sig um. Ef litið er á þrjár algengustu ástæður fyrir heimsókn í miðborgina er þær þessar; skoða mig um 19 %, sækja veitingahús 16% og kaupa fatnað 11%. Samsvarandi hlutfallstölur fyrir Kringluna eru þessar; kaupa fatnað 31%, kaupa til heimilisins 21%, skoða mig um 19%. Erindi í Kringluna og án efa einnig í Smáralind tengjast mun meir verslun en heimsóknir í miðborgina þar sem stafsemi er mun fjölbreyttari eins og fram kom í töflu 6.1 og erindin því fjölþættari.

Miðborgin kemur mjög vel út úr þessari könnun hvað varðar alla þætti; tíðni heimsókna er fjórföld miðað við hin hverfin, viðhorf til miðborgarinnar eru mjög jákvæð og erindin þangað fjölbreytt. Niðurstöður þessarar könnununar benda til þess að ferðir í verslunarerindum séu  álíka margar í Kringluna og Smáralind á fyrstu vikum starfemi Smáralindar. Hlutur Smáralindar í smásöluverslun á höfuðborgarsvæðinu gæti, samkvæmt þeim gögnum sem kynnt eru í þessari skýrslu orðið álíka mikill og hlutur Kringlunnar síðustu misseri.

 Heimild Gallup 2001                                                                                            Mynd 7.1

Mikill meirihluti íbúa höfuðborgarsvæðisins heimsótti verslunarhverfin þrjú þessar vikur, 

77% miðborgina, 64% Kringluna og 65% Smáralind. Fjarlægð skiptir nokkru máli, þannig heimsóttu aðeins 54% íbúa  Seltjarnarness Smáralind og 69% Hafnfirðinga miðborgina, annars er aðdráttarafl kjarnanna nokkuð jafnt eftir hverfum sem ekki er óeðlilegt á bílaöld. 
Lokaorð

Verslun á höfuðborgarsvæðinu er stöðugt að verða dreifðari í takt við útþenslu byggðarinnar. Hlutur eldri verslunarkjarna eins og miðborgarinnar og Kringlunnar hefur minnkað mikið í heildarveltu smásöluverslunar á síðustu 10 til 15 árum. Helstu skýringar á þessari þróun fyrir utan aukna dreifingu byggðarinnar eru lítil uppbygging á verslunarhúsnæði í innri hluta borgarinnar á þessu tímabili og aukinn hlutur rýmisfrekrar valvöruverslunar sem valið hefur staðsetningu utan miðborgar og hefðbundinna verslunarkjarna.

Hlutur kjarnasækinnar verslunar,  þ.e. fatnaður og ýmis konar gjafavara er tilölulega lítill í  heildar versluninni. Almenningur hefur nýtt aukinn kaupmátt síðustu ára til að kaupa, heimilistæki, tölvur og ýmis konar rýmisfrekan varning. 

Matvöruverslunum hefur fækkað og lengra er á milli þeirra sérstaklega í nýrri hverfum þar sem skipulagið miðaði við færri og stærri hverfakjarna en í eldri hverfum byggðist dreifing matvöruverslana á göngufjarlægð. Á síðustu árum hafa verið opnaðar matvöruverslanir á bensínstöðvum og ýmsar sjoppur farið að selja matvörur og keppt þannig við hverfaverslanirnar, en eru um leið að þjóna  borgarbúum sem eyða stöðugt meiri tíma undir stýri einkabílsins.

Hverfin miðsvæðis í Reykjavík 104, 105 og108 eru öflugustu verslunarhverfin á höfuðborgarsvæðinu og njóta greinilega miðlægrar staðsetningar í byggðinni. Það kom á óvart að verslun í hverfi 110 reyndist ekki meiri og sýnir að það tekur töluverðan tíma fyrir iðnaðarhverfi að breytast í verslunarhverfi þótt staðsetningin verði stöðugt miðlægari. 

Í miðborg og í öðrum verslunarkjörnum er mikið um littlar gjafavöruverslanir og þar er meðalvelta á verslun að sjálfsögðu minni en í hverfum þar sem stórar rýmisfrekar verslanir eru ríkjandi. Miðað við þær tölur sem hér eru kynntar má búast við að Smáralind nái álika hlutdeild  af smásölumarkaði á höfuðborgarsvæðinu og Kringlan hefur haft síðustu misseri.

Þar sem þær upplýsingar sem hér er unnið með eru ekki fullkomlega nákvæmar er varað við að túlka  þessi gögn of nákvæmlega.

Þótt hlutur miðborgar af heildarverslun í Reykjavík eða  á höfuðborgarsvæðinu hafi farið minnkandi síðustu áratugi er staða hennar sterk. Starfsemi er mjög fjölbreytt m.a. er fjöldi veitingastaða hvergi meiri og fer enn ört vaxandi. Könnun Gallup sýnir að miðborgin er sá staður sem bæði íbúar höfuðborgarsvæðisins og reyndar landsmenn allir heimsækja oftast og viðhorf til miðborgarinnar er mjög jákvætt.

Viðauki I

Reykjavík 17.04.01

Hr. Sæmundur Guðmundsson 

Ríkisskattstjóra

Erindi: Útkeyrsla á smásöluveltu eftir póstnúmerum á höfuðborgarsvæðinu 1997 - 2000.

Verklýsing: 

Keyra út fyrir hvert ár tölulegar upplýsingar um smásöluveltu  (deild 52 samkvæmt atvinnugreinaflokkun Hagstofu - Ísat 95) eftir póstnúmerum á höfuðborgarsvæðinu og einnig fyrir landið í heild (Ath. er hægt að keyra út einnig heildartölur í smásöluverslun ( deild 52) fyrir nágrannabyggðir höfuðborgarsvæðisins þ.e Reykjanes, Vesturland (að Snæfellsnes og Hnappadalssýslu) og Árnessýslu fyrir þessi ár?)

Fyrir höfuðborgarsvæðið væri handhægt að draga saman póstnúmeratölur fyrir Reykjavík í heild, grannsveitarfélög Reykjavíkur og síðan höfuðborgarsvæðið í heild.

Þá er óskað eftir að veltutölur fyrir smásölu eftir póstnúmerum á höfuðborgarsvæðinu verði brotnar niður samkvæmt eftirtaldri sundurgreiningu:

1. 52.1-52.2 blönduð smásala og smásala á mat og drykkjarvörum í sérverslunum.

2. Þá verði teknar út úr þessum flokkum sérstaklega veltutölurfyrir a) stórmarkaði með meir en 400m2 verslunarrými, fl. 52.11.1 og b)  áfengis- og tóbaksverslun, flokkar 52.25.0 og 52.26.0 (Er þetta ekki smásala ÁTVR ?)

3. 52.3 Lyfja og hjúkrunar- og snyrtivörur

4. 52.41 - 52.43 fata- og skóverslanir

5. 52.44 - 52.46 húsgögn, heimilistæki og byggingarvörur

6. 52.47 - 52.48 bókaverslun og smásala í sérverslunum s.s. gleraugu, skartgripir, leikföng, blóm ofl.

7. 52.49 önnur smásala s.s. skrifstofuvélar, notaðir munir, póstverslun, ýmsar viðgerðir ofl.

 Gott væri að fá þessi gögn sem excelskjöl þannig að handhægt verði að breyta efninu í skýrsluform. Þá væri gott að fá þessi gögn í hendurnar ekki seinna en 10. Maí.

Virðingarfyllst,

Bjarni Reynarsson

Verkefnastjóri Þróunarsviði í Ráðhúsi Reykjavíkur

Sími: 563 2097

Fax: 563 2198

Netfang: bjarnir@rhus.rvk.is

Viðauki II

Stýring á verslunarmálum í borgarskipulagi

Í borgum erlendis, sérstaklega í V-Evrópu,  er  mun ákveðnari stýring á stærð og staðsetningu verslunarmiðstöðva en hér á landi. Sem dæmi má nefna:

· Í Danmörku eru lög sem kveða á um að stutt skuli vera frá íbúðum að fjölbreyttu verslanaumhverfi - sem yfirleitt er tengt þjónustumiðstöðvum á megin línum almenningsvagnakerfisins.

· Í Noregi er 5 ára bann við byggingu verslunarmiðstöðva 3000 m² og stærri utan miðbæja meðan verið er að enduskoða ákvæði skipulagslaga um smásöluverslun. (frá 1999)

· Í Finnlandi hafa verið sett lög um staðsetningu verslanamiðstöðva og byggingu verslana stærri en 2000m² utan miðbæja.  Frávik eru háð mati á umhverfisáhrifum.

· Í Frakklandi eru verslunarmiðstöðvar stærri en 3000 m² utan miðbæja einungis leyfðar að lokinni opinberri rannsókn þar sem öll sjónarmið og hagsmunir hafa verið teknir til skoðunar.

· Í Þýskalandi er krafist áhrifamats og heimildir einungis veittar af svæðisstjórnum.

· Í Hollandi er einnig farið fram á mat á umhverfisáhrifum og lögð er áhersla á uppbyggingu við tengipunkta almenningssamgangna.

· Í Englandi eru ekki gefin leyfi fyrir verslanir utan miðbæja nema sýnt sé fram á að þær skaði ekki núverandi miðbæi. 
Bjarni R des. 2001 - byggt á samantekt Árna Ólafssonar.
Helstu heimildir

Aflvaki og Samtök verslunar og þjónustu, 2001. Nýir staumar í viðskiptum - samkeppni og  Borgarskipulag. Ráðstefna á Grand Hótel 23. okt. 2001. 
Borgarskipulag Reykjavíkur, 1982. Verslunarkönnun í Reykjavík 1981. Bjarni Reynarsson og Valtýr Sigurbjarnason . 169 bls og viðaukar.

Borgarskipulag, 1989. Velta Smásöluverslunar í Reykjavík 1988 eftir hverfum. Bjarni Reynarsson, 6 bls. og fylgiskjöl.

				Hlutfall heimsótt stað sl 4 vikur

				Miðborg		Kringla		Smáralind

		101		88.3		69.4		56.5

		103		68.8		87.5		50.1

		104		80.9		60.4		47.9

		105		89.4		71.6		55.2

		107		93.1		70.5		50.1

		108		83.1		80.0		58.5

		109		74.6		58.7		73.1

		110		80.4		54.4		73.7

		111		69.2		64.1		64.1

		112		72.8		64.1		63.0

		170		91.3		62.5		54.2

		200 - 201		69.5		63.9		78.6

		210		70.5		62.3		82.1

		220-225		68.8		54.5		68.2

		Meðaltal		76.8		64.1		65.1

Kjarnasæknar valvöruverslanir- veltutölur eftir 







hverfum 1992 og 2000

1992

		

				Velta tveggja flokka valvöruverslana í Reykjavík 1992										Velta valvöruverslunar í Reykjavík árið 1992

		Póstnúmer		52.3+52.44-52.46+52.49		Fjöldi		52.41-52.43+52.47-52.48		Fjöldi				Samtals		Rýmisfrek %		Kjarnasækin %

		101		662		19		2,315		79				2977		22.2		77.8		100

		103		643		5		500		14				1143		56.2		43.8		100

		104		2,829		10		105		12				2934		96.4		3.6		100

		105		2,960		24		680		19				3640		81.3		18.7		100

		107						81		10				181		55		45		100

		108		4,775		40		981		29				5756		83		17		100

		109-111		166		11		170		16				336		49.4		50.6		100

		110		391		5		40		7				431		90.1		9.9		100

		112-116		225		12		274		18				499		45.1		54.9		100

		Samtals		12,651		126		5,146		204				17897

		Í millj. kr.

		Að baki fjárhæðum  í póstnúmeri 107 eru of fáir aðilar til heimildar til birtingar á þeim

		skv. vinnureglum RSK.

				Valvöruverslanir dreifing milli hverfa

				Rýmisfrekar				Kjarnasæknar

				1992		2000		1992		2000

		101		5		2		45		32

		103		5		1		10		9

		104		22		27		2		7

		105		23		23		13		9

		107		0.5		1		1		5

		108		37		45		19		15

		109-111		1		0.5		3		8

		110		3		2		1		6

		112-116		2		0.5		5		9

				Velta tveggja flokka valvöruverslana í Reykjavík 2000

				Rýmisfrekar valvöruv.				1)				Kjarnasæknar valvöruv				2)

		Póstnúmer		velta		%		Fjöldi		%		velta		%		Fjöldi		%

																						Samtals		Rýmisfrek %		Kjarnasækin %

		101		603		2		36		18		5,684		35		115		32				6,287		9.6		90.4		100

		103		427		1		6		3		1,455		9		32		9				1,882		22.7		77.3		100

		104		9,402		27		12		6		1,783		11		26		7				11,185		84		16		100

		105		8,070		23		35		17		1,128		7		32		9				9,198		87.8		12.2		100

		107		177		1		7		3		248		2		17		5				425		41.6		58.4		100

		108		15,787		45		67		33		4,002		25		54		15				19,789		79.8		20.2		100

		109-111		159		0		11		5		938		6		27		8				1,097		14.5		85.5		100

		110		421		1		12		6		445		3		22		6				866		48.6		51.4		100

		112-116		272		1		18		9		361		2		32		9				633		43		57		100

		Samtals		35,318		100		204		100		16,044		100		357		100				51,362

		Í millj. kr.

				Flokkar verslana								Flokkar verslana

		1)		52.3+52.44-52.46+52.49						2)		52.41-52.43+52.47+52.48






